
Алабуга муниципаль районы 

Башкарма комитетының «Безнең яңа 

башлангыч сыйныф укытучысы» 

Алабуга муниципаль районы 

Башлыгы грантын бирүне раслау 

турында» 2023 елның 26 июлендәге 

1047 номерлы карарына үзгәрешләр 

кертү хакында 

 

 

«Россия Федерациясендә мәгариф турында» 2012 елның 29 декабрендәге 

272-ФЗ номерлы Федераль закон, 2003 елның 6 октябрендәге 131-ФЗ номерлы 

«Россия Федерациясендә җирле үзидарәне оештыруның гомуми принциплары 

турында» федераль закон нигезендә, кадрлар потенциалын үстерүгә 

юнәлдерелгән муниципаль ярдәмне көчәйтү һәм Алабуга муниципаль районы 

гомуми белем бирү оешмаларының педагогик кадрлары формалаштыру 

максатларында, Алабуга муниципаль районы Башкарма комитеты  

 

КАРАР БИРӘ: 

 

1. Алабуга муниципаль районы Башкарма комитетының «Безнең яңа 

башлангыч сыйныф укытучысы» Алабуга муниципаль районы Башлыгы 

грантын бирүне раслау турында» 2023 елның 26 июлендәге 1047 номерлы 

карары белән расланган, «Безнең яңа башлангыч сыйныф укытучысы» 

Алабуга муниципаль районы Башлыгы гранты турындагы Нигезләмәгә 

түбәндәге  үзгәрешләрне кертергә: 

1.1. 5 нче кушымтаның II бүлегендәге соңгы абзацын түбәндәге 

редакциядә бәян итәргә:  

««Башлангыч сыйныфларда белем бирү» 44.02.02. белем бирү 

программасының бәясе, агымдагы елда чыгарылган, «Казан (Идел буе) 

федераль университеты» югары белем бирү федераль дәүләт автоном мәгариф 

учреждениесенең уку елына түләүле белем бирү хезмәтләренең бәясе 

турындагы боерыгы нигезендә гамәлгә ашырыла, өстәлгән бәягә салым 

салынмый. 

Финанслау чыганагы: Татарстан Республикасы Алабуга муниципаль 

районы бюджеты.». 

1.2. а) 5 нче кушымтаның 4 нче бүлегендәге 1 пунктның а) пунктчасын 

түбәндәге редакциядә бәян итәргә: 

а) белем бирү программасын үзләштерү чорында гражданин түбәндәге 

ярдәм чараларын күрсәтүне оештырырга: 

- «Казан (Идел буе) федераль университеты» федераль дәүләт автоном 

югары белем бирү учреждениесенең уку елына Казан федераль 

университетында түләүле белем бирү хезмәтләре бәясе турындагы боерыгы 

белән расланган, Казан федераль университетының Алабуга институтында 

(филиалында) урта һөнәри белем бирү программалары буенча түләүле белем 

бирү хезмәтләре бәясе нигезендә уку өчен түләргә: 

- Гражданин белем бирү процессын гамәлгә ашыра башлаганчы ел саен: 

әлеге шартнамә буенча түләү белем бирү оешмасының исәп-хисап счетына 

вакытында башкарыла;». 

2. Әлеге карар рәсми рәвештә бастырып чыгарылырга тиеш. 

3. Әлеге карарның үтәлешен  контрольдә тотуны Алабуга муниципаль 

районы Башкарма комитеты җитәкчесенең социаль үсеш буенча урынбасары 

Н.Д. Курамшинга йөкләргә. 

 

 

Җитәкче                                              Э.Р. Әхмәдиева                                                                     

